КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Оланін да коммунальнӧй овмӧс юкӧнын ӧтйӧза видзӧдан система сӧвмӧдӧм юалӧмъяс серти абу коммерческӧй организацияяс петкӧдлысьяскӧд  республиканскӧй мероприятиеяс (“гӧгрӧс пызанъяс”, конференцияяс,  форумъяс, сӧвещаниеяс) котыртан пӧрадок вынсьӧдӧм йылысь

 Канму корпорациялӧн, Оланін да коммунальнӧй овмӧс выльмӧдӧмлы отсӧг сетан фондлӧн сьӧм тшӧт весьтӧ сьӧм отсӧг сетӧм вылӧ шыӧдчӧмъяс дасьтӧм кузя вӧзйӧмъяс серти, мый вынсьӧдӧма канму корпорациялӧн, Оланін да коммунальнӧй овмӧс выльмӧдӧмлы отсӧг сетан фондлӧн 2013 во урасьӧм тӧлысь 22 лунся  (394 №-а сёрнигижӧд) веськӧдлӧмлӧн решениеӧн, Коми Республикаса Веськӧдлан котыр шуис:

1. Вынсьӧдны Оланін да коммунальнӧй овмӧс юкӧнын ӧтйӧза видзӧдан система сӧвмӧдӧм юалӧмъяс серти абу коммерческӧй организацияяс петкӧдлысьяскӧд республиканскӧй мероприятиеяс (“гӧгрӧс пызанъяс”, конференцияяс, форумъяс, сӧвещаниеяс) котыртан пӧрадоксӧ тайӧ шуӧм дорӧ содтӧдын индӧм серти.

2. Вӧзйыны Коми Республикаын муниципальнӧй юкӧнъяслӧн меставывса асвеськӧдлан органъяслы примитны оланін да коммунальнӧй овмӧс тема чукӧр кузя муниципальнӧй тшупӧд вылын юӧртан курсъяс да семинаръяс, а сідзжӧ оланін да коммунальнӧй овмӧс юкӧнын ӧтйӧза видзӧдан система сӧвмӧдӧм юалӧмъяс кузя “гӧгрӧс пызанъяс”, конференцияяс, форумъяс, сӧвещаниеяс котыртӧмсӧ пасйысь муниципальнӧй инӧда актъяс.

3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь К.Ю. Ромадановлы.

4. Тайӧ шуӧмыс вынсялӧ сийӧс примитан лунсянь.

Коми Республикаса Юралысь 





В. Гайзер

Сыктывкар

2013 вося лӧддза-номъя тӧлысь 27 лун

221 №

ВЫНСЬӦДӦМА

Коми Республикаса Веськӧдлан котырлӧн 

2013 во лӧддза-номъя тӧлысь 27 лунся 221 №-а шуӧмӧн

(содтӧд)

Оланін да коммунальнӧй овмӧс юкӧнын ӧтйӧза видзӧдан система сӧвмӧдӧм юалӧмъяс серти абу коммерческӧй организацияяс петкӧдлысьяскӧд  республиканскӧй мероприятиеяс (“гӧгрӧс пызанъяс”, конференцияяс,  форумъяс, сӧвещаниеяс) котыртан 

ПӦРАДОК
1. Тайӧ Пӧрадокыс примитӧма канму корпорациялӧн, Оланін да коммунальнӧй овмӧс выльмӧдӧмлы отсӧг сетан фондлӧн 2013 во урасьӧм тӧлысь 22 лунся (394 №-а сёрнигижӧд) веськӧдлӧмлӧн вынсьӧдӧм решениеӧн Канму корпорациялӧн, Оланін да коммунальнӧй овмӧс выльмӧдӧмлы отсӧг сетан фондлӧн сьӧм тшӧт весьтӧ сьӧм отсӧг сетӧм вылӧ шыӧдчӧмъяс дасьтӧм кузя вӧзйӧмъяс серти, индӧ Коми Республикаса оланін да коммунальнӧй овмӧс  юкӧнын ӧтйӧза видзӧдан система сӧвмӧдӧм юалӧмъяс серти абу коммерческӧй организацияяс петкӧдлысьяскӧд, кутшӧмъяс збыльмӧдӧны индӧм юкӧнын ассьыныс уджсӧ, юалӧмъяс кузя “гӧгрӧс пызанъяс”, конференцияяс, форумъяс да сӧвещаниеяс котыртӧмлысь ӧта-мӧд бӧрся мунӧмсӧ (водзӧ – республиканскӧй мероприятиеяс).

2. Республиканскӧй мероприятиеяс нуӧдан медшӧр могъяс:

кутчысьны гражданалӧн оланін да коммунальнӧй овмӧс юкӧнын  колана  качествоа услугаяс да Коми Республикаын оланін да коммунальнӧй овмӧслӧн  состояние йылысь стӧч юӧр сетӧм вылӧ инӧдъяссӧ;

могмӧдны абу коммерческӧй организацияяслысь пырӧдчӧмсӧ да оланін да коммунальнӧй овмӧслӧн услугаяслысь качество кыпӧдӧм кузя  мероприятиеяс збыльмӧдӧм дырйи ӧтйӧза видзӧдлас тӧд вылӧ босьтӧм;

збыльмӧдны Коми Республикаса канму власьт органлы да Коми Республикаын меставывса асвеськӧдлан органъяслы сёрнитӧм темаяс кузя  олысьяскӧд йитӧдсӧ (морта-морт сёрнисӧ);

дасьтыны сёрнитӧм темаяс кузя предложениеяссӧ да вӧзйӧмъяссӧ;

Коми Республикаса  олӧмӧ пӧртысь власьт канму органъясӧн да Коми Республикаын муниципальнӧй  юкӧнъясса меставывса асвеськӧдлан органъясӧн решение примитӧм дырйи олысьяслысь да колана йӧзлысь  видзӧдлассӧ тӧд вылӧ босьтӧм.

3. Республиканскӧй мероприятиеяс котыртӧмсӧ да нуӧдӧмсӧ збыльмӧдӧ Коми Республикаса архитектура, стрӧитчӧм да коммунальнӧй овмӧс министерство (водзӧ - Министерствоӧ), коді быд во мунан вося тӧвшӧр тӧлысь 20 лунысь оз сёрджык  (2013 воын – сора тӧлысь 15 лунысь оз сёрджык) вынсьӧдӧ республиканскӧй  мероприятиеяс нуӧдан графиксӧ (кадпас, нуӧдан ин, сикас, тема чукӧр,  республиканскӧй мероприятие нуӧдӧмысь Министерствоса кывкутӧмӧн уджалысьӧс индӧмӧн) да йӧзӧдӧ сійӧс вынсьӧдан лунсянь 5 уджалан лун чӧжӧн аслас сайтса “Выльторъяс” юкӧдын “Ӧтуввез” юӧр да телекоммуникация везйын.

4. Локтан республиканскӧй мероприятие йылысь юӧрсӧ Министерство  йӧзӧдӧ республиканскӧй мероприятие нуӧдан кадпасӧдз 20 календарнӧй  лунысь оз сёрджык аслас сайтса “Выльторъяс” юкӧдын “Ӧтуввез” юӧр да телекоммуникация везйын.

5. Локтан республиканскӧй мероприятие йылысь юӧрӧ пырӧ:

мероприятиелӧн тема;

мероприятие нуӧдан кадпас, кад, ин да мунан кадколастсӧ;

республиканскӧй мероприятие нуӧдӧмысь Министерствоса кывкутӧмӧн уджалыськӧд йитчан юӧръяссӧ.

6. Республиканскӧй мероприятиеӧ вермасны пырӧдчыны оланін да коммунальнӧй овмӧс юкӧнын ассьыныс уджсӧ збыльмӧдысь абу коммерческӧй организацияяс, Коми Республикаса канму власьт органъяс, меставывса асвеськӧдлан органъяс, общественникъяс.

7. Республиканскӧй мероприятие нуӧдӧм бӧртасъяс серти Министерство лӧсьӧдӧ сёрнигижӧд.

8. Мероприятие нуӧдӧмлӧн ӧта-мӧд бӧрся мунӧмыс  оз вермы лоны вонас кыкысь шочджыкӧн.

Матвеева Л. - 4298 пас. 
